
Дидори вазири корҳои хориҷӣ Сироҷиддин Муҳриддин 
бо ёвари котиби давлатии ИМА оид ба Осиёи Ҷанубӣ ва Марказӣ 

Пол Капур, 3 ноябри соли 2025, Вашингтон

Вохӯрии вазири корҳои хориҷӣ Сироҷиддин Муҳриддин бо муовини 
ёвари котиби давлатии ИМА оид ба Осиёи Ҷанубӣ ва Марказӣ 

Ҷон Поммершайм, 3 ноябри соли 2025, Вашингтон

Ф И Р Д А В С  Ш А Р И Ф З О Д А

Суханронии вазири корҳои хориҷӣ Сироҷиддин Муҳриддин 
дар мизи мудаввари соҳибкории Тоҷикистон ва ИМА, 

6 ноябри соли 2025, Вашингтон

Бизнес-конфронси кишварҳои Осиёи Марказӣ ва Иёлоти Муттаҳидаи 
Амрико бахшида ба ҷашни 10-солагии қолаби С5+1, 

6 ноябри соли 2025, Вашингтон

Ф И Р Д А В С  Ш А Р И Ф З О Д А Р а в о б и т  б о  О л а м и  Ғ а р б

Иштирокдорони Бизнес-конфронс дар қолаби С5+1, 
6 ноябри соли 2025, Вашингтон

Рӯзҳои фарҳанги Тоҷикистон дар Иёлоти Муттаҳидаи Амрико, 
7 ноябри соли 2025, Вашингтон

Намоиши консертӣ дар доираи Рӯзҳои фарҳанги Тоҷикистон
 дар Иёлоти Муттаҳидаи Амрико, 
7 ноябри соли 2025, Вашингтон

Ф И Р Д А В С  Ш А Р И Ф З О Д А

Хулоса 

Бидуни шак, фаъолияти байналмилалии Президенти Ҷумҳурии 
Тоҷикистон, Пешвои миллат Эмомалӣ Раҳмон дар самти баҳаморӣ, таҳкими 
ҳусни тафоҳум, дӯстӣ ва ҳамкориҳои созандаву ояндадори Тоҷикистон бо 
кишварҳои Аврупо ва Америка, ки дар ҳамбастагӣ Олами Ғарб унвон шу-
даанд, кори саҳлу осон набуд, бахусус дар солҳои душвору пурталотуми 
даҳаи охири асри гузашта. Бо вуҷуди ин, Асосгузори сулҳу ваҳдати миллӣ 
тавонист ба шарофати талошу эҳтимоми шаборӯзӣ ва ҳиммату ғамхорӣ ба 
хотири ояндаи боамну дурахшони Ватани азизаш – сарзамини куҳанбунёду 
тамаддунофари Тоҷикистон – тамоми усулу воситаҳои имконпазири сиёса-
ти хориҷии давлати ҷавонро ба маҷрои пурсамар равона созад. 

Аслан таърихи давлатдории навини 35-солаи Ҷумҳурии Тоҷикистон 
возеҳ нишон медиҳад, ки Пешвои миллат Эмомалӣ Раҳмон ҳамчун абармар-
ди арсаи сиёсат худ тарроҳ, таҷассумгар ва татбиқгари муваффақи сиёсати 
мутавозини «дарҳои кушода»-и Тоҷикистон буда, мунтазам зарфиятҳои 
ниҳоди муҳими дипломатии давлатро такмил медод, хастагинопазир ва 
моҳирона бо шарикони аврупоӣ ва америкоӣ ба хотири таъмини ҳадафу 
манфиатҳои олии давлату мардуми кишвар музокираву мубоҳиса мебурд, 
дар тарҳрезӣ ва амалисозии кулли нақшаву барномаҳо, созишу тавофуқҳо 
ва санаду муоҳидаҳои ҳамкорӣ бо давлатҳои Олами Ғарб фаъолона ширкат 
меварзид. Ӯ воқеан ҳам марде аз сарнавишт аст, ки ҳамчун симову шахсия-
ти беназири таърихӣ дар рушду такомули робитаҳои судманди Тоҷикистон 
бо давлатҳои Аврупо ва Америка саҳми бениҳоят бузург гирифтааст. 

Лоиқи хушнудист, ки давоми солҳои соҳибистиқлолӣ сафарҳои давлатӣ, 
расмӣ ва кории Президенти Ҷумҳурии Тоҷикистон, Пешвои миллат 
Эмомалӣ Раҳмон ба Иёлоти Муттаҳидаи Амрико (солҳои 1995, 1997, 1999, 
2002, 2009, 2023, 2025), Фаронса (1998, 2002, 2005, 2015, 2019, 2021, 2025), 
Олмон (2003, 2011, 2023), Белгия (2003, 2004, 2009, 2013, 2015, 2021), 
Швейтсария (2000, 2003, 2012, 2019), Австрия (1993, 1997, 2000, 2011), 
Италия (1996, 2000, 2024), Чехия (2000, 2002, 2004, 2016), Маҷористон 
(2011, 2016), Люксембург (2004, 2011), Лаҳистон (2003), Латвия, Литва ва 
Эстония (2009), Финляндия (2012), Хорватия (2009), Дания (1995, 2009), 
Португалия (1996), Ватикан (2024), Бразилия (2012) бо натиҷаву самараҳои 
хуб ҷараён гирифтанд. 

Тайи ин солҳо ба пойтахти Тоҷикистон сурат гирифтани ташрифҳои рас-
мию кории президентҳои Лаҳистон Александр Квасневский (соли 2002), 
Латвия Валдис Затлерс (2009) ва Андрис Берзинш (2014), Хорватия Стипе 
Месич (2009), Австрия Ҳайнтс Фишер (2013), Чехия Милош Земан (2014), 
вазири корҳои хориҷӣ – Президенти Швейтсария Дидие Буркҳалтер 
(2014), сарвазирони Белгия Ҳерман ван Ромпей (2009) ва Эстония Андрус 
Ансип (2013), Узви Президиуми Босния ва Ҳерсеговина Желка Свияно-

вич (2024) дар ҷодаи рушду тавсеаи муносибатҳои мутақобилан судманд 
бо ин кишварҳо фолу омили нек буд. Гузашта аз ин, боздидҳои расмӣ ва 
кории котибони давлатии ИМА Кондолиза Райс (соли 2005), Ҳиллари 
Клинтон (2011) ва Ҷон Керри (2015), вазирони корҳои хориҷии Фаронса 
Доминик де Вилпен (2002) ва Бернар Кушнер (2008), муовини Сарвазир 
ва вазири корҳои хориҷии Словакия Мирослав Лайчак (2019), вазирони 
корҳои хориҷии Олмон Йошка Фишер (2001) ва Франк-Валтер Штайнмай-
ер (2006), Нидерланд Яап де Хооп Схеффер (2003), Финляндия Эрки Ту-
омиойа (2006) ва Александер Стубб (2008), Маҷористон Петер Сийярто 
(2017, 2018, 2021, 2024), Италия Луиҷи Ди Майо (2021), вазири корҳои 
хориҷӣ, Иттиҳод ва рушди Британияи Кабир лорд Дэвид Кэмерон (2024) ва 
як қатор намояндагони воломақоми давлатҳои дигари аврупоиву америкоӣ 
аз шаҳри Душанбе ба ҷонноксозӣ, густариш ва амиқрафти минбаъдаи 
ҳамкориҳои судовари дуҷониба такони тоза бахшиданд.

Тоҷикистон бо Австрия, Белгия, Британияи Кабир, ИМА, Италия, 
Латвия, Лаҳистон, Маҷористон, Нидерланд, Олмон, Словакия, Фарон-
са, Финляндия, Хорватия, Швейтсария ва Эстония тайи ин солҳо абзори 
машваратҳои сиёсии байниидоравиро дар сатҳи вазоратҳои корҳои хориҷӣ 
роҳандозӣ карда, ҷаласаҳои онҳоро мунтазам ҷиҳати пайгирии маҷмуи 
масоили мубрами ҳамкориҳо, ҳаллу фасли мушкилот ва иҷрои нақшаву 
созишҳои бадастомада барпо менамояд. Ба замми ин, абзори дигари муҳим 
– комиссияҳои муштараки байниҳукуматӣ оид ба ҳамкориҳои тиҷоратию 
иқтисодӣ – байни Тоҷикистон ва Австрия, Латвия, Лаҳистон, Маҷористон 
ва Швейтсария амал мекунанд, ки ба рушду тавсеаи ҳамкорию мушори-
кати иқтисодӣ, гардиши савдо ва ҷалби сармоя, инчунин таҳия ва татбиқи 
лоиҳаҳои мутақобилан судманд дар бахшҳои мухталиф мусоидати амалӣ 
мерасонанд. 

Дар ин зимн додугирифти тиҷоратӣ бо ҳавзаи кишварҳои Аврупо ва 
Америка назаррас буда, дар соли 2023 Тоҷикистон бо 40 давлати аврупоӣ 
дар ҳаҷми 1 млрд. 730 млн. долл. ИМА ва бо 20 давлати қитъаҳои Амери-
ка ба андозаи 281 млн. долл. ИМА савдо кардааст. Дар ин бахш шарико-
ни муҳимтарини тиҷоратии Тоҷикистон аз Аврупо Швейтсария (1 млрд. 
325 млн. долл. ИМА), Олмон (182,8 млн. долл. ИМА), Италия (48 млн. 
долл. ИМА), Лаҳистон (23,3 млн. долл. ИМА), инчунин Нидерланд, Литва, 
Белгия, Австрия, Фаронса ва Британияи Кабир (савдо бо ҳар кадоме аз ин 
шаш кишвар тахминан 15-20 млн. долл. ИМА) ба шумор мераванд. Табо-
дули молу маҳсулоти Тоҷикистон бо кишварҳои америкоӣ асосан ба Иёло-
ти Муттаҳидаи Амрико (201,2 млн. долл. ИМА), Эквадор (31,4 млн. долл. 
ИМА), Аргентина (17 млн. долл. ИМА), Канада (9,2 млн. долл. ИМА) ва 
Бразилия (3 млн. долл. ИМА) рост меояд. Аз ҷониби дигар, 26 кишвари Ав-
рупо ва Америка (ИМА ва Канада) дар давраи солҳои 2007-2024 дар ҳаҷми 
4 млрд. 123,2 млн. долл. ИМА ба иқтисоди Тоҷикистон сармоягузорӣ кар-
даанд.

Х у л о с а 

Дигар ҷанбаи муҳими танзимбахши муносибатҳои дуҷонибаи 
Тоҷикистон бо кишварҳои Аврупо ва Америка масъалаи такмили за-
минаи қарордодию ҳуқуқии онҳо мебошад. Тайи марҳилаи сипаришу-
да Тоҷикистон бо давлатҳои аврупоӣ ва америкоӣ тахминан 300 санади 
ҳамкории дуҷониба ба имзо расонидааст, ки аз он шумораи бештарашон 
ба Олмон (64 санади ҳамкорӣ), ИМА (35 адад), Фаронса (23), Маҷористон 
(20), Лаҳистон (18), Швейтсария (17), Австрия, Италия ва Латвия (ҳар ка-
доме 14 санадӣ) ва Чехия (12 ҳуҷҷати ҳамкорӣ) рост меояд. Ин ҳам дар 
ҳолест, ки аксаран кишварҳои Аврупо ба усули “аввал ҳамкорӣ сипас со-
зишнома” такя мекунанд, яъне нахуст роҳандозии ҳамкориҳо ва пасон дар 
асоси таҷрибаи шаклгирифтаи шарикӣ дар дилхоҳ соҳа бастани санади 
дуҷониба. 

Омилҳои марбут ба муносибатҳои ҳасанаи зудрушдёбандаи Тоҷикистон 
бо кишварҳои Аврупо ва Америка, ки мавриди мулоҳиза ва хулосаҳои му-
аллиф гаштаанд, чунинанд:

- Аз ҷониби Тоҷикистон бо роҳбарии Президенташ Эмомалӣ Раҳмон 
пеша кардани масири устувори эъмори давлати демократӣ, ҳуқуқбунёд ва 
дунявӣ, эҳтиром бар асосу меъёрҳои ҳуқуқи байналмилалӣ, иродаи неку 
бархурди хайрхоҳона ҷиҳати дар заминаи сиёсати муассири «дарҳои ку-
шода» рушду тавсеа бахшидан ба пайвандҳои гуногунҷанба бо тамоми 
кишварҳои олам, бахусус давлатҳои Аврупо ва Америка;

- Таҷрибаи беназири ибратомӯзи дар муҳлатҳои кӯтоҳ хотима бахши-
дан ба ҷанги шаҳрвандӣ, расидан ба сулҳи комил, суботи сиёсӣ ва ваҳдати 
миллӣ дар пайи анҷоми музокироти самарабахш ба туфайли хизматҳои бу-
зурги Пешвои миллат Эмомалӣ Раҳмон ва ҷалби кишвару ниҳодҳои Ғарб 
ва созмонҳои байналмилалӣ ба ин раванд, пеша кардани сиёсати сулҳҷӯёна 
ва мутавозин, эҳёи иҷтимоию иқтисодии Тоҷикистон тавассути ҳамёрии 
муътамад бо кишварҳои Аврупо ва Америка; 

- Ҳавасмандии давлату Ҳукумати Тоҷикистон ба омӯзиш ва татбиқи 
усулу стандартҳои пешқадами аврупоӣ ва америкоӣ дар мавриди такмили 
ниҳодҳои давлатдорӣ ва идоракунӣ, низоми ҳуқуқӣ ва қонунгузорӣ, ҳифзи 
ҳуқуқу озодиҳои инсон ва шаҳрванд, аз ҷумла ғамхорӣ нисбат ба занону 
кӯдакон, ташвиқи баробарии гендерӣ ва баланд бардоштани мақоми зан 
дар ҷомеа, маърифату саводнокии аҳолӣ, густариши усулҳои гуманизм, 
ҳамбастагӣ, таҳаммулпазирӣ, муколамаи тамаддунҳо, рушди ҷомеаи 
шаҳрвандӣ, озодии сухан ва матбуот;

- Дар заминаи тамсилаҳои ғарбӣ муваффақона амалӣ намудани ислоҳоти 
иқтисодӣ (бо инобати интихоби роҳи рушди иқтисоди кушодаи бозоргонӣ 
бо усулҳои либералӣ-капиталистӣ), ташвиқи амалияҳои пешрафтаи 
бонкдорӣ ва соҳибкорӣ, беҳтарсозии фазои сармоягузорӣ, аз ҷумла имтиёзу 
сабукиҳои андозию гумрукӣ барои ширкатҳои хориҷӣ ва корхонаҳои муш-
тарак, рушди “иқтисоди сабз”, рақамикунонӣ, саноатикунонӣ ва сайёҳӣ, 
таваҷҷуҳи хосса ба роҳандозӣ ва густариши муносибатҳои тиҷоратӣ бо 

кишварҳои Аврупо ва Америка, бавижа аз нигоҳи содироти ашёи хом ва 
молу маҳсулоти бозоргири Тоҷикистон ба Аврупо ва ИМА ва воридоти 
техникаю таҷҳизот, технологияҳои навтарин ва маснуоти баландсифа-
ти давлатҳои ғарбӣ ба Тоҷикистон, инчунин аз лиҳози Тоҷикистон барои 
Аврупо “раҳкушои тиҷорат” бо Осиёи Ҷанубӣ буданаш (бо назардош-
ти дар маркази Осиё дар ҳамҷаворӣ бо Чин, Эрон, Афғонистон, Поки-
стон ва Ҳиндустон қарор доштан) ва кишварҳои алоҳидаи Аврупо барои 
Тоҷикистон ҳамчун “дарвозаи савдо” бо Иттиҳоди Аврупо ва манбаи ҷалби 
сармоя хизмат карданашон; 

- Ҳамкории густурда бо созмону ниҳодҳои байналмилалии молиявию 
тиҷоратӣ, аз қабили Бонки Ҷаҳонӣ, Хазинаи байналмилалии асъор, Созмо-
ни ҷаҳонии савдо, Созмони ҳамкориҳои иқтисодӣ ва рушд, Бонки сармоя-
гузории Аврупо ва дигарон, аз ҷумла аз тариқи гирифтани грантҳо, қарзҳои 
имтиёзнок ва сармоя, даъват барои амалисозии асосноккунии техникӣ-
иқтисодӣ, арзёбии экологӣ ва иҷтимоӣ ва ҷалби коршиносону мутахас-
сисони пуртаҷрибаи кишварҳои Ғарб ба корҳои муҳандисию машваратӣ 
ҳангоми бунёди иншооти муҳими саноатӣ; 

- Пешбурди сиёсати пешгирӣ аз чолишу хатарҳои ҷиддӣ ба амну су-
боти ҷаҳонӣ ва минтақавӣ, аз ҷумла мубориза бо зуҳуроти терроризм ва 
ифротгароӣ, таҳкими ҳамкориҳои созанда ва мусоидати ҳамаҷониба ба 
рисолати кишварҳои Аврупо ва Америка дар ҳайати Неруҳои байналмила-
лии мусоидат ба амният дар Афғонистон, фаъолнокии Тоҷикистон дар до-
ираи созмонҳои байналмилалӣ ва минтақавӣ, аз қабили СММ, САҲА, ИА, 
СААШ ва дигар қолабу ҳамоишҳои ҷаҳонӣ, дар амри ироаи пешниҳоду 
ибтикороти марбут ба таъмини амният ва сулҳу субот, аз ҷумла ба ша-
рофати ибтикори “Раванди Душанбе оид ба мубориза бо терроризм ва 
маблағгузории он”;

- Ташаббускориҳои глобалӣ ва минтақавии Тоҷикистон таҳти роҳнамоии 
Президенташ Эмомалӣ Раҳмон дар ҷодаи истифодаи оқилонаи захираҳои 
обу энергетика, коҳиши паёмадҳои манфии тағйирёбии иқлим ва ҳифзи 
пиряхҳо, рушди устувор ва дигар мавзуҳои умдаи байналмилалӣ.

Ин номгӯйи авомилро метавон давом дод, аммо онҳоро бо ягона оми-
ле ҷамъбаст кардан мумкин аст, ки нақши калидиро дар амри рушду 
амиқрафти муносибатҳои Тоҷикистон бо Аврупо ва Америка бозидааст ва 
ин ҳам бошад, шахсияти ҷаззобу бузурги Пешвои миллат Эмомалӣ Раҳмон, 
маҳорату қобилияти фавқулоддаи ӯ баҳри ҷалби дӯстону ҳамёрони содиқи 
Тоҷикистон аз миёни аҳли Ғарб, муаррифӣ ва тарғиби моҳиронаи таъри-
ху фарҳанги бой ва тамаддуни мардуми бостонии ориёинажоди тоҷик аз 
ҷониби Сарвари давлат мебошад. 

Бояд гуфт, ки илова ба муносибатҳои дуҷониба Тоҷикистон тайи ин 
солҳо, бахусус дар чаҳорчӯби СММ ва САҲА, бо кишварҳои Аврупо ва 
Америка ҳамёрии судманд дошт. Масалан, шуруъ аз аввали солҳои 2000-
ум то ин дам ташаббусҳои муҳими глобалии Тоҷикистон дар масъалаҳои 

об, ҳифзи пиряхҳо ва мубориза бо терроризм ва ифротгароӣ дар чаҳорчӯби 
Созмони Милал мавриди дастгирии васеи шарикони аврупоӣ ва америкоӣ 
қарор мегирифт. Чунин ҳамкории нек аз муносибатҳои ҳасана ва мавқеи 
наздик ё ҳамсони Ҷумҳурии Тоҷикистон ва кишварҳои мазкур роҷеъ ба 
мавзуоти байналмилалӣ гувоҳӣ медиҳад. 

Гузашта аз ин, ба туфайли ҳамкориҳои судманди Тоҷикистон бо Со-
змони амният ва ҳамкорӣ дар Аврупо дар асоси се ченаки муайяншуда – 
ҳарбӣ-сиёсӣ, иқтисодиву муҳитзистӣ ва башарӣ – дар ин давра раисони 
амалкунандаи САҲА – вазирони корҳои хориҷии Швейтсария, Австрия, 
Белгия, Финляндия, Норвегия, Лаҳистон, Дания, Руминия, Португалия, 
Булғористон, Испания, Сербия, Олмон, Словакия, Шветсия ва Малта 
– аз шаҳри Душанбе боздидҳои расмӣ анҷом доданд. Ҳамзамон давлати 
Тоҷикистон Иттиҳоди Аврупоро, ки ба пешрафти бахшҳои афзалиятноки 
иқтисоди миллӣ мусоидат менамояд, яке аз ҳамкорони муҳими иқтисодии 
худ шуморида, бо ин иттиҳоди бонуфузи байнидавлатӣ шарокати дароз-
муддати устуворро дар заминаи суди мутақобил роҳандозию рушд додааст. 
Бахусус имрӯзҳо шарокати бисёрҷонибаи Тоҷикистон ва Иттиҳоди Аврупо 
дар сиғаи «Осиёи Марказӣ ва Иттиҳоди Аврупо» ба сатҳи олӣ (бинобар бар-
гузории Ҳамоиши Осиёи Марказӣ ва Иттиҳоди Аврупо дар таърихи 4 апре-
ли соли 2025 бо иштироки сарони давлатҳои Осиёи Марказӣ ва Президенти 
Комиссияи Аврупо Урсула фон дер Ляйен ва Президенти Шурои Иттиҳоди 
Аврупо Антониу Кошта) бароварда шуда, аз натиҷаи он Иттиҳоди Аврупо 
роҷеъ ба тасмими, дар чаҳорчӯби ташаббуси “Дарвозаҳои ҷаҳонӣ” (Global 
Gateway), ҷудо кардани 12 млрд. евро сармоягузориҳо барои кишварҳои 
минтақа (барои бахшҳои нақлиёт, маъданҳои муҳим, захираҳои об, энерги-
яи барқароршаванда ва иқлим, рақамикунонӣ) изҳорот дод. Ба ғайр аз ин, 
раванди пурмаҳсул ва умедбахши мувофиқа ва ниҳоисозии Созишномаи 
тавсеаёфтаи шарикӣ ва ҳамкорӣ байни Ҷумҳурии Тоҷикистон ва Иттиҳоди 
Аврупо, инчунин иқдомоти фаъол ҷиҳати ҳамроҳшавии Тоҷикистон ба 
Низоми муштараки имтиёзҳои савдо бо Иттиҳоди Аврупо (GSP+) аз оян-
даи неки равобит дар ин қолаб дарак медиҳанд. 

Муаллиф дар назди худ дар аснои таълифи китоби мазкур мақсади 
таҳлили ҳамкориҳои Тоҷикистон бо САҲА ва ИА-ро нагузоштааст, аммо 
ин ду самти фаъолияти байналмилалии кишварамон дар робита бо Ола-
ми Ғарб метавонад, бар замми якчанд асарҳои қаблии марбута, мавзуоти 
таҳқиқоти наве дар оянда дар муҳити олимону коршиносони ватанӣ гар-
дад. 

Аз ҷониби худ изҳори умед мекунем, ки маълумоти барӯзу арзишманди 
дар китоб дарҷшуда, назару таҳлилҳо ва тадқиқоти бар пояи мадракҳои 
боэътимоду сарчашмаҳои мухталиф ҳосилшуда як навъ барои дарки му-
каммалтари масъалаҳои муносибатҳои гуногунҷанбаи Тоҷикистон бо 
кишварҳои Аврупо ва Америка дар давраи муосир ҳиссагузор хоҳад буд. 

